VERKORTE GEDRAGSKODE

(Sien die volledige Gedragskode vir ‘n volledige uiteensetting van die skoolreéls)

1. Inleiding
Hierdie dokument is die skool se GEDRAGSKODE. Die Beheerliggaam het met die ouers, leerders,
en opvoeders van die skool gekonsulteer betreffende die inhoud van die gedragskode. Die
gedragskode is opgestel in ooreenstemming met die toepaslike bepalings vervat in die Grondwet van
die Republiek van Suid-Afrika 108 van 1996, die Suid Afrikaanse Skolewet 84 van 1996, Riglyne vir
Gedragskode vir Leerders (Kennisgewing 776 van 1998) en ander toepaslike provinsiale wetgewing.

2. Doel
Die doel van die gedragskode is om ‘n kultuur van versoening, opvoeding, wedersydse respek
en verdraagsaamheid en vrede in die skool te vestig. Die gedragskode onderskryf die skool
se missiestelling.

‘n Leerder en sy ouers/voogde moet hulleself van die skool se gedragskode en die bepalings
daarvan vergewis. Sodra ‘n leerder by die skool ingeskryf is, is hy/sy by implikasie aan die
gedragskode verbonde en moet dit stiptelik nakom. Indien ’'n leerder die gedragskode oortree
of minag, sal daar dienooreenkomstig teenoor hom/haar opgetree word.

3. Algemene reéls:

3.1 Die leerders sal te alle tye as goeie ambassadeurs van die skool optree.

3.2 Die leerders sal te alle tye, terwyl hulle geklee is in die skool se skool-/sportdrag, hulleself
op so 'n wyse gedra dat dit nie die skool, personeel of hulle mede-leerders in 'n swak lig
stel nie.

3.3 Leerders moet te alle tye in hulle omgang met die personeel van die skool die nodige
hoflikheid en respek betoon.

3.4 In hulle omgang met mekaar moet leerders wedersydse respek en verdraagsaamheid
betoon.

3.5 Selfoongebruik gedurende skoolaktiwiteite is streng verbode.

3.6 ‘n Opvoeder van die skool sal dieselfde regte as ‘n ouer geniet ten aansien van die
beheer en dissipline van die leerder volgens die gedragskode gedurende die leerder se
bywoning van die skool en enige skoolaktiwiteit.

3.7 Die skoolhoof of ‘n opvoeder het, met redelike vermoede, die reg om ‘n leerder en/of sy
eiendom in sy besit te ondersoek vir enige gevaarlike wapens, dwelms, damprook-
middels of skadelike gevaarlike middels, gesteelde goedere of pornografiese materiaal
wat op die skooleiendom gebring is.

4. Klasreéls
4.1 Leerders moet aan die klasreéls voldoen asook aan enige verbale opdragte gegee deur
die klasopvoeder, enige uitvoerende personeellid of klasassistent.
4.2 Enige oortreding van die klasreéls sal beskou word asof hierdie gedragskode en
skoolreéls oortree word.

5. Reéls met betrekking tot voorkoms en skooldrag
5.1 Skooldrag
5.1.1 Die voorgeskrewe skooldrag moet gedurende skoolure én ander skoolaktiwiteite soos wat
die beheerliggaam bepaal, gedra word.



5.1.2

5.1.3

5.1.4
5.1.5

5.1.6
5.1.7

5.2

Skooldrag moet altyd skoon, heel en netjies wees. Wat onderhemde betref, mag leerders
slegs 'n effekleurige / wit onderhemp dra wat onder geen omstandighede sigbaar mag
wees nie.

Kleredragreéls:

WINTERSDRAG

Seuns: Dogters:

Grys langmou skoolhemp Blou skoolrok met lang, blou kouse of

Grys langbroek/kortbroek donkerblou broekiekouse

Skoolreénbaadijie Donkerblou skooltrui of oortrektrui

Donkerblou skooltrui of oortrektrui Grys langbroek met wit skoolsokkies

Grys skoolsokkies Wit langmou skoolhemp

Swart skoolskoene Skoolreénbaadijie

Swart belt Swart skoolskoene

SOMERSDRAG

Seuns: Dogters:

Grys kortmou skoolhemp Blou skoolrok met wit sokkies

Grys kortbroek Donkerblou skooltrui of oortrektrui

Skoolreénbaadijie Skoolreénbaadijie

Donkerblou skooltrui of oortrektrui Swart skoolskoene

Grys lang kouse

Swart skoolskoene

* Graad 1 — 3 leerders mag in die somer kaalvoet skool toe kom.

e LO-drag : LO-skoolhempie en donkerblou LO-broekie. Die afmouhempie is nie
LO-drag nie. Dit word sleg vir hokkie, netbal en tennis gebruik.

e Sportdrag : Sportklere met donkerblou skoolsweetpakbroek en
skoolreénbaadjie met oorwegend wit tekkies

« Koordrag :Wintersdrag

Leerders mag enige skooldrag deur die loop van die jaar dra, maar die somers- en
wintersdag MAG NIE gemeng word nie.

Geen musse / hoofbedekkings mag gedra word nie.

Geen leerder mag op sy liggaam skryf nie.

Die beheerliggaam kan na goeddunke toestemming verleen dat leerders by sekere
geleenthede burger-/gewone drag dra. Sodanige drag moet netjies en welvoeglik wees.

Voorkoms:

5.2.1 Hare: Dogters

Haarkleur moet te alle tye natuurlik vertoon. Geen onnatuurlike strepe- of haarkleur word
toegelaat nie.

Hare wat oor die kraag hang, moet vasgemaak word.

Slegs donkerblou haarbykomstighede (linte en haarrekkies) mag gedra word. Geen mode-
items/versiersels word toegelaat nie.

Hare moet netjies uitgekam word. Lang hare moet stewig vasgemaak wees.

Vals haarstukke (sonder haarkleur veranderings) moet ten alle tye netjies vasgemaak
wees.



“Dreadlocks” is verbode.

Lang kuiwe en slierte mag nie in die gesig en voor of agter die oor hang nie.

Indien ouers op grond van godsdienstige redes sekere haarstyle- of kleredrag versoeke
het, moet dit skriftelik aan die skoolhoof gerig word.

Hare: Seuns

Hare moet kort en netjies geknip wees.

Die gedeelte om die ore moet skoongeknip wees. Hare mag nie aan die ore raak wanneer
die hare regaf gekam word nie.

Wanneer die hare afgekam word, mag dit nie die wenkbroue raak nie.

Hare moet reélmatig opgesny word. Drastiese verskil in lengte van die hare tussen
verskillende dele van die kop word nie toegelaat nie.

Hare mag nie uitermate van die kop wegstaan nie.

Geen vreemde haarstyle word toegelaat nie, hierby word die volgende onder andere
ingesluit: “steps”, “dreadlocks”, strepe wat ingesny word, “man-buns”, “pony-tails”, “afros”
en hare wat op vreemde wyse gestilleer word.

Haarkleur moet te alle tye natuurlik vertoon. Geen onnatuurlike strepe- en haarkleur word
toegelaat nie.

Geen ongewenste stilleringsprodukte (gel/mousse) word nie toegelaat nie.

Geen musse mag gedra word nie.

Indien ouer op grond van godsdienstige redes sekere haarstyle- of kleredrag versoeke
het, moet dit skriftelik aan die skoolhoof gerig word.

5.2.2 Naels

Naels mag nie oor die vingerpunte steek nie.
Naels moet skoon en kort wees.
Geen naellak op vinger- of toonnaels mag gedra word nie.

5.2.3 Grimering

Geen grimering van enige aard mag gedra word nie. (Sien volledige gedragskode.)

5.2.4 Juwele

Geen juwele, soos ringe, armbande of kettings (selfs van rekkies of leer), word toegelaat
nie.

Slegs polshorlosies en Medic Alert-bandjies word toegelaat.

Die dra van liggaamsjuwele, soos neus-, tong- en wenkbroujuwele, is verbode.

Wat oorringe vir dogters betref, mag slegs een goue of silwer knoppie of standaard- goue
of silwer ringetjie per oor gedra word, en wel in die onderste gaatjie indien daar meer as
eenis.

Geen gekleurde steentjies in oorringe word toegelaat nie.

6. Sport - en buitemuurse aktiwiteite: (Sien volledige gedragskode.)

7. Skooleiendom:
Elke leerder is verplig om alles in sy/haar vermoé te doen om die skool se eiendom te bewaar
sodat dit gebruik kan word tot voordeel van alle huidige en toekomstige leerders van die skool.

8. Leerderraad:
Die leerderraad is saam met die opvoeders verantwoordelik vir die algemene dissipline van
die skool.



9. Skoolkennisgewings:
Elke leerder is verplig om alle kennisgewings aan die ouers van die skool wat vir daardie doel
deur die beheerliggaam, prinsipaal of 'n opvoeder van die skool aan hom/haar gegee is, aan
sy/haar ouers te oorhandig, en om stiptelik enige ontvangserkenning wat die ouers moet
voltooi, aan die klasopvoeder terug te besorg.

10. Skoolwerk en huiswerk:

10.1 Daar moet te alle tye ‘n ordelike klasatmosfeer in die klaskamers heers. Leerders moet
nie onderrig steur of verhinder nie.

10.2 Leerders moet klasopdragte stiptelik nakom.

10.3 Elke leerder moet die voorgeskrewe leerderdagboek wat voorsien word in stand hou.

10.4 Elke leerder moet die voorgeskrewe huiswerk doen en stiptelik op die spertyd daarvoor
aan die betrokke opvoeder oorhandig.

10.5 Elke leerder moet sy/haar voorgeskrewe skoolwerk met ywer, pligsgetrouheid en
toewyding doen om sodoende 'n deurlopende werksetiek te ontwikkel.

10.6 Ditis die leerder se plig om werk wat hy/sy gemis het so spoedig moontlik in te haal.

11. Toetse en eksamens:
11.1 Alle leerders is verplig om hulle te onderwerp aan die toetse /eksamens /ander
assesserings wat deur die opvoeders aan hulle deurgegee word.
11.2 Leerders moet hulle tydens die afneem van formele assesserings weerhou van afkykery
of enige ander aktiwiteit wat neerkom op oneerlikheid.
11.3 Indien'n leerder 'n formele assessering mis a.g.v. afwesigheid, moet hy/sy dit so gou as
moontlik nadat die leerder terug is by die skool, voltooi.

12. Stiptelikheid:
Leerders moet altyd op die bestemde tyd aan die begin van die skooldag opdaag en by die
aanvang van enige ander skoolaktiwiteit. Wanneer 'n leerder laat is moet hy/sy 'n skriftelike
verskoning van sy/haar ouers verskaf.

13. Afwesigheid

13.1 Leerders mag slegs in uitsonderlike gevalle afwesig wees van die skool en dan slegs met
die skriftelike toestemming van die prinsipaal of sy verteenwoordiger indien hy nie
beskikbaar is nie.

13.2 ’'n Leerder wat vir een tot drie agtereenvolgende dae van die skool afwesig is, moet by
sy/haar terugkeer skool toe 'n skriftelike verduideliking van sy/haar ouers voorlé.

13.3 Afwesigheid vir meer as 3 (drie) agtereenvolgende dae sal slegs gekondoneer word
indien 'n sertifikaat deur 'n geregistreerde mediese praktisyn voorgelé word, behalwe in
die geval van dood of trauma in die leerder se huisgesin of 'n ander rede deur die
prinsipaal goedgekeur.

14. Omgewing
14.1 Leerders het die reg tot ‘n veilige omgewing en skool wat bevorderlik is vir opvoeding.
14.2 Leerders moet gehoor gee aan die redelike opdragte van die prinsipaal, enige opvoeder of
lid van die leerlingraad met betrekking tot die handhawing van ’'n skoon en higiéniese
skoolomgewing.

DISSIPLINESTELSEL

GRONDSLAGFASE

1. Onderwysers hanteer oortredings intern in die klas deur die leerder drie waarskuwings te gee
voor elke inskrywing.

2. Daarna word 'n inskrywing vir die betrokke oortreding gemaak.

3. Na drie inskrywings word die balkie ingehandig.

4. Vanaf die dag wat die balkie ingehandig is, word eerste pouse van die leerder ontneem vir
een week. Tydens pouse word agterstallige werk ingehaal of verdere vasleggingswerk
gedoen.

5. Leerders wat vier aaneenlopende weke hul balkies behou het, word beloon op 'n vasgestelde
dag. Na beloningsdag ontvang die leerder weer sy/haar TROTSE PARK-balkie.

6. Leerders wat hul balkie minder as 'n week voor die beloningsdag verloor, kry hul TROTSE
PARK-balkie terug na hul week se straf uitgedien is.

7. Afwesighede sonder geldige redes op beloningsdae is ononderhandelbaar en sal na die
volgende belongsdag oorgedra word.

8. Indien 'n leerder twee keer sy/haar TROTSE PARK-balkie verloor het, vind daar 'n INTERNE
DISSIPLINEGESPREK plaas (Departementshoof, onderwyser, ouers en leerder).

9. Indien 'n leerder vir die derde keer sy /haar TROTSE PARK-balkie verloor het, vind daar 'n
DISSIPLINE-VERHOOR plaas (Skoolhoof, Departementshoof, onderwyser, ouers en

leerder).
INTERMEDIERE EN SENIOR FASES
PROSEDURE:

1. Onderwysers hanteer oortredings intern in die klas.

2. Twee waarskuwings word gegee vir swak gedrag waarna daar dan inskrywings op die
leerderverslag gemaak word.

3. Nadrie direkte inskrywings sit die leerder DETENSIE op die daaropvolgende Vrydag.

4. Die ouers ontvang op Woensdae die detensievorm (vir die daaropvolgende Vrydag) as bewys
vir hierdie oortredings.

5. Indien daar inskrywings op Donderdae en Vrydae is, word dit oorgedra na die volgende week.

6. Afwesighede sonder geldige redes op detensiedae is ononderhandelbaar en sal na die
volgende twee detensiedae oorgedra word.

7. GEEN kwytskelding van dete

nsie vir sportgeleenthede en/of —verpligtinge.

8. Nadat ‘n leerder twee keer detensie gesit het, sal ‘n interne dissiplinére gesprek plaasvind
(Hoof, adjunkhoof, bestuurspanlede, betrokke onderwysers, ouers en leerder).

9. Nadat ‘n leerder drie keer detensie gesit het, sal ‘n ernstige tweede dissiplinére verhoor
plaasvind (Skoolhoof, Beheerliggaam, onderwyser, ouers en leerder).

10. Leerders mag die voorreg om op toere en uitstappies te gaan, verbeur in oorlegpleging
met die skoolhoof.

VLAK 1-OORTREDINGS: Leerder ontvang EEN WAARSKUWING oor die algemeen en
daaropvolgende oortredings word aangeteken. Na 3 inskrywings binne 3 maande, word
DETENSIE toegepas. Indien die inskrywing ouer as 3 maande is, word dit gekanselleer -
inskrywings word dus kwartaalliks hersien.




OORTREDINGS: VLAK 1 (Algemeen) DISSIPLINERE OPTREDE

1. Algemene voorkoms en kleredrag:

Die KLASONDERWYSER hanteer dit self:

1.1 skooluniform nie volgens beleid

1.2 haarbykomstighede nie volgens
beleid

1.3 naels te lank, dra naellak
(vinger- en/of toonnaels)

1.4 ongemagtigde juweliersware en
ander bykomstighede

1.5 hare slordig, te lank, gejel, gekleur

* bespreek kortliks met leerder; volg dit op
* 1 waarskuwing
* maak 'n inskrywing as dit weer gebeur

2. Skool- en klasbywoning /
laatkommery

Die KLASONDERWYSER hanteer dit self:

2.1 kom herhaaldelik laat vir skool / klas

2.2 afwesig van klas sonder toestemming

2.3 verlaat klas sonder toestemming

* 1 waarskuwing
* maak 'n inskrywing as dit weer gebeur

3. Akademiese werk

Die KLAS- OF VAKONDERWYSER hanteer dit:

3.1 handboeke en benodigdhede tuis
vergeet

* 1 waarskuwing
* maak 'n inskrywing as dit weer gebeur

3.2 huiswerk afgeskryf by maat

3.3 huiswerk onvolledig / nie gedoen nie /
slordig en afgejaag

* 1 waarskuwing en die werk moet die volgende dag
voltooi/ingehaal wees. Indien die werk nie voltooi is
nie, word die ouer gekontak.

* Indien dit na een week nog nie op datum is nie,
ontvang die leerder ‘n inskrywing; die ouer word
WEER gekontak.

3.4 taak laat ingehandig

* 1 waarskuwing
* maak 'n inskrywing as dit WEER NIE
ingehandig word nie; die ouers word gekontak

4. Wangedrag op speelterrein /in die
klas

Die PERSONEELLID AAN DIENS sal dit hanteer:

4.1 speel op verkeerde speelterrein of in
kleedkamers

4.2 skop/speel met balle

4.3 tree nie betyds / in stilte aan in rye
voor skool en na pouse nie

4.4 gebruik vernederende of suggestiewe
taal of tekens / vloektaal

4.5 openbaar boeliegedrag

* 1 waarskuwings

* klasonderwyser word in kennis gestel; hy/sy
maak 'n inskrywing as dit weer gebeur

**na een waarskuwing word die bal afgeneem
en vir 1 week gekonfiskeer (Stuur dit gemerk
en gedateer na die adjunkhoof se kantoor.)

4.6 kou kougom / eet / drink koeldrank
in die klas

* 1 waarskuwing
* maak 'n inskrywing as dit weer gebeur

4.7 bring speelgoed / speletjies /
elektroniese toestelle skool toe
sonder toestemming

* 1 waarskuwing; konfiskeer en gee dit aan die
einde van die skooldag weer terug

**indien dit weer gebeur: maak ‘n inskrywing en
konfiskeer vir een week (sit gemerkte en
gedateerde speelding/toestel in 'n sakkie en
stoor dit in die kluis — teken dit aan in die boek
in die adjunkhoof se kantoor)

4.8 selfoon/slimhorlosies wat afgaan of by
die skool gebruik word

* 1 waarskuwing; elektroniese apparaat word
konfiskeer en dit sal vir 3 weke in die skool se Kluis
gehou word vir veilige bewaring.

5. Gedrag tydens saalbyeenkomste

Personeellid naaste aan die leerder hanteer dit:

5.1 gesels tydens byeenkoms

5.2 maak onvanpaste op- en aanmerkings

5.3 trek ander leerders se aandag
aanhoudend af

* 1 waarskuwing
* indien dit weer gebeur word die klasonderwyser
in kennis gestel en 'n inskrywing word gemaak

6. Waardevolle, persoonlike en
onvanpaste items by die skool

Die KLASONDERWYSER hanteer dit self:

6.1 selfoon aangeskakel / heeltyd sigbaar/
word gebruik tydens skoolure

* konfiskeer selfoon volgens beleid: 30 dae
(sit gemerkte en gedateerde selfoon in 'n sakkie
en stoor dit in die kluis — teken dit aan in die
boek in die adjunkhoof se kantoor);
EN maak 'n inskrywing

6.2 slim horlosie: aktief tydens skooltyd en
trek leerder se aandag af

* 1 waarskuwing

* maak 'n inskrywing indien dit weer gebeur

OORTREDINGS: VLAK 2 (Gedrag)

DISSIPLINERE OPTREDE: ouers word dieselfde
dag nog skriftelik in kennis gestel (vorm op
stelsel beskikbaar:

Skooladmin / Dissipline / Gedragsprobleme)

7. Wangedrag in klaskamer/op speelterrein

Die KLASONDERWYSER hanteer dit self:

7.1 aanhoudende steurende, ontwrigtende
gedrag; verhoed onderwyser om klas te
gee en ontneem ander leerders van leer

* 1 waarskuwing
* indien dit weer gebeur maak 'n inskrywing EN
stuur brief aan ouers

7.2 respekteer nie ander se besittings nie

7.3 disrespek teenoor onderwysers,

prefekte en maats

7.4 vervals ouers se handtekening

7.5 gebruik vernederende of suggestiewe

taal of tekens / vloektaal

7.6 openbaar boeliegedrag

7.7 opsetlike beskadiging van
skooleiendom, eiendom van ander

leerders of onderwyser

7.8 bakleiery

* 1 waarskuwing
* indien dit weer gebeur maak 'n inskrywing EN
stuur brief aan ouers

OORTREDINGS: VLAK 3
(Ernstige oortredings - dit moet

Dadelik onder die skoolhoof se
aandag gebringword)

DISSIPLINERE OPTREDE:
ADJUNK- of SKOOLHOOF hanteer dit; ouers
word dieselfde dag nog skriftelik in kennis gestel
(vorm op stelsel beskikbaar:

8. skaad skool se naam

Skooladmin / Dissipline / Gedragsprobleme)
* stuur leerder na adjunk-/ skoolhoof; direkte
detensie en stuur brief aan ouers

9. stokkiesdraai

10. kuberboelie

11. diefstal / oneerlikheid / afskryf tydens
toetse/eksamens

12. vandalisme bv. graffiti, skryf op banke,
breek vensters, breek goed in gange,

bemors kleedkamers

13. onsedelike gedrag / in besit van,
kopieér, versprei, lees en kyk na
pornografiese - of materiaal wat nie
ouderdomsgepas is nie / seksuele

teistering of -wangedrag

* stuur leerder na adjunk-/ skoolhoof; direkte
detensie en stuur brief aan ouers

* konfiskeer die item(s); stuur leerder na
skoolhoof; direkte detensie en stuur brief aan
ouers; dissiplinére verhoor

14. bring gevaarlike voorwerpe/wapens

skool toe / bedreig ander se veiligheid

* konfiskeer die item(s); stuur leerder na
skoolhoof; direkte detensie en stuur brief aan
ouers; dissiplinére verhoor; rapporteer aan
polisie

15. in besit van sigarette / damprookmiddels /
drank / dwelmmiddels of rook op skool-

gronde

* Kkonfiskeer die item(s); stuur leerder na skoolhoof;
direkte detensie en stuur brief aan ouers;
dissiplinére verhoor; rapporteer aan polisie

7



